
TAO TEH KING.








biasa berboeat, aken andjoerin manoesia kadjalanan jang bener, selaloe ada lebih berhatsil dari-pada seroehan dan treakan di moeka oemoem, kerna itoe ombak pikiran jang dilepas oleh machloek-machloek soetji aken ditrima dengen langsoeng oleh orang jang tjakep boeat djalanken itoe, sedeng seroehan di moeka oemoem ada lebih soeker boeat masoek dalem pikiran dan kabanjakan tida diperdoeliken.

Djoega pengaroehnja toeladan ada lebih besar dari-pada andjoeran jang beroepa omongan dan peroendingan, maka orang-orang boediman djalanken kawadjibannja zonder banjak bitjara, sedeng orang-orang bodo dan berbatin rendah
selaloe bitjara dan beroending pandjang-lebar, berdebat dan bereboet omong sengit-sengitan, dengen tida ada hatsilnja satoe apa. Maka mengadjar zonder bitjara dan lakoeken apa-apa jang berfaedah zonder riboet bergerak dan beroending, inilah ada tjaranja satoe Sian-soe. jang tida sembarang orang sanggoep lakoeken.(Ajat 4),

